
HOOFSTUK 3: METODE VAN BERADING

INHOUDSOPGAWE

INLEIDING
VERHOUDINGSBOUFASE

3.1.1 Drie verhoudings
3.1.2 Die verhouding van die beradene / berader met God
3.1.2.1 Kindskap van God maak berading moontlik
3.1.2.3 Aanvaarding deur God
3.1.3 Die verhouding tussen die berader en beradene
3.1.3.1 Empatie
3.1.2.2 Identifikasie
3.1.2.3 Realisme
3.1.2.4 Solidariteit / nabyheid
3.1.2.5 Afstand
3.1.2.6 Geduld
3.1.2.7 Vriendelikheid
3.1.2.8 Godsvertroue
3.1.2.9 Respek
3.1.2.10 Vertroue tussen berader en beradene
3.1.2.11 Hoop
3.2 VERSTAANSFASE
3.2.1 Die doel van data-insameling
3.2.2 Konseptualisering
3.2.3 Data-insameling as ‘n beweging na die hart
3.2.3.1 Die verstaan van die beradene se situasie
3.2.3.2 Die verstaan van die beradene se strategie
3.2.3.3 Die verstaan van die beradene se struktuur
3.2.3.4 Die verstaan van die beradene se skat
3.2.4 Die stel van vrae
3.2.4.1 Oop en geslote vrae
3.2.4.2 Intensiewe en ekstensiewe vrae
3.2.4.3 Inligting en die aard van die vraag
3.2.4.4 Slaggate wat vermy moet word
3.2.4.5 Drie stappe wat begrip verhelder
3.2.4.6 Luistervaardighede
3.2.4.7 Organisering van inligting
3.2.5 Opsomming van die verstaansproses
3.2.5.1 Situasie
3.2.5.2 Strategie
3.2.5.3 Struktuur
3.2.5.4 Skat
3.2.5.5 Die verband tussen situasie, strategie, struktuur en skat
3.2.6 Die plek van emosie



3.3 KONFRONTERINGSFASE
3.3.1 Inleiding
3.3.2 Wat konfrontering nie is nie
3.3.3 “Awareness” as basis vir konfrontering
3.3.4 Die bril van die beradene: Ervaring of Skrif
3.3.5 Die prosedure vir verandering volgens 2 Timoteus 3:16-17
3.3.5.1 Die doel van die Skrif
3.3.5.2 Die proses van die Skrif

Fase 1: Onderrig in die standaard
Fase 2: Weerlegging na vergelyking
Fase 3: Regstelling / verandering
Fase 4: Instruksie oor die kweek van ‘n regte lewenswyse

3.3.6 Die vasstelling van ‘n Bybelse agenda Gevalstudie: Bennie
3.4 AKSIEFASE
3.4.1 Die toepassing van God se agenda
3.4.2 Die verband tussen die beradene en God se verantwoordelikheid
3.4.2.1 Die aard van die verantwoordelikhede
3.4.2.2 Die opstel van konkrete lyste
3.4.2.3 Die voorsiening van toepaslike Skrifgedeeltes
3.4.2.4 Die formulering van ‘n Skrifgefundeerde plan van aksie ten opsigte van

situasie, struktuur, skat en strategie
3.4.2.5 Deurlopende evaluering van die sukses van die plan van aksie
3.4.2.6 Besluit oor die terminering van die beraad
3.4.2.7 Vriendskap met die beradene



3.2. VERSTAANFASE

SITUASIE

Verhoudingsbou Verstaan Konfrontasie Aksie
DORINGS 1 2 3 4 VRUGTE

Fig. 5

Hierdie fase is baie belangrik, want normaalweg sal die meeste wat die berader van die

beradene weet van die data-insameling kom. ‘n Mens kan alleen beraad gee vir die dinge

waarvan jy kennis het. Informasie is nodig om wyse raad te gee.

Om te leer hoe om data in te samel, is baie belangrik. Jou inligting en jou verklaring daarvan

sal jou berading bepaal. Selfs al ken jy die Bybel goed en is jy 'n wyse mens, sal jy nie goeie

berading doen as jy nie die beradene en sy probleme verstaan nie.

Vir sy verstaan is die berader afhanklik van God se openbaring. Hy moet hom oopstel vir die

verligting van die Heilige Gees sodat hy sien wat God wil hê hy moet sien. Die berader moet

bid om onderskeidingsvermoë, kennis en wysheid. Hy moet die lense van sy verstaansbril

voortdurend laat slyp deur die Woord.

Vir sy verstaan is die berader ook afhanklik van die beradene. Hulle is saam in hierdie proses

en beide verantwoordelik om tot ‘n Bybelse verstaan te kom.



Die verstaansfase word nou verder bespreek aan die hand van die volgende: die doel van

data-insameling, konseptualisering, data-insameling as ‘n beweging na die hart, die stel van

vrae, die volledige verstaansproses en die plek van emosie.

3.2.1 Die doel van data-insameling
Die doel van data-insameling is nie om op die probleem van die persoon te fokus nie, maar

op die persoon wat die probleem het. Bybelse berading is nie probleem-geöriënteerd nie

maar persoon-geöriënteerd. Ons wil instrumente wees om verandering in mense se lewens

te bring. Ons is nie geroep om probleme te jag en op te los nie. Ons is nie God se klein

werktuigkundiges wat die enjinkap moet oplig en regstellings doen nie. As dit jou doel as

berader is, sal jy gefrustreerd word, want dan probeer jy doen wat God sê Hy doen.

Die berader se taak is om met die persoon te werk, kontak te maak as mens en die persoon

te leer ken. Die doel van data-insameling is om die spesifieke persoon wat beraad word, te

verstaan. Soos wat jy berading doen leer jy tipes mense ken, maar dit sê nie jy verstaan

hierdie spesifieke persoon nie. Elkeen is uniek en het 'n unieke hartfunksionering, met ander

woorde: dink uniek en begeer uniek.

Beraders is soms arrogant deur mense eenvoudig in bepaalde kategorieë te plaas en so te

behandel. Die berader moenie iemand in ‘n hokkie sit of as ‘n kategorie hanteer nie, maar

oop wees vir sy uniekheid.

Om iemand te leer ken en verstaan moet die berader hom op beide vrugte- en wortelvlak

verstaan.

Jy moet jouself afvra: Wat probeer ek verstaan: vrugte (gedrag) of wortel (denke, drywe)?

(Sien hoofstuk 2)

Dit is belangrik om beide vlakke te verstaan, om seker te maak dat jy na die persoon se hart

(denke / begeertes / vrese) beweeg. Wanneer ken jy iemand? Bloot wanneer jy weet hoe sy

gesig lyk? As jy weet hoe hy optree en wat sy gewoontes is? Of ken jy hom as jy ook weet

hoe hy dink, wat sy waardes is – as jy sy hart leer ken (Spreuke 4:23)?

Die doel van die verstaanfase in Bybelse Berading is om die persoon hart en gedrag te

verstaan.



3.2.2 Konseptualisering
Berading het te doen met konseptualisering - die berader bou 'n prentjie van die persoon.

Jy beraad op die basis van jou prentjie van die persoon. Daarom is dit belangrik om bewus te

wees van die veronderstellings waarmee jy werk. Elke mens (berader) het veronderstellings.

Veronderstellings kan baie gevaarlik wees!

Wanneer die berader in 'n beradingsituasie kom, kom hy met jare se lewenservaring, maar

hy weet baie min van die beradene. Hierdie ervarings en kennis wat die berader vooraf

opgedoen het, bring sekere veronderstellings wat gebaseer is op sy eie verstaan en

waarneming van die werklikheid.

As die berader te gou konklusies maak oor die beradene, dan gaan dit uitsluitlik wees vanuit

sy eie subjektiewe ervarings en bestaan die moontlikheid dat die berader iemand beraad wat

nie bestaan nie. Wees daarom versigtig om te veronderstel dat jy redes het vir al die

gevolgtrekkings wat jy oor die beradene maak.

Almal maak veronderstellings, maar maak seker dat jou veronderstellings op die data wat

van die beradene kom, berus en nie op jou subjektiewe veronderstellings nie.



Fig 7

Volgens hierdie voorstelling is die berader se berading gebaseer op data wat van die

beradene kom, gesien deur die bril van die Bybel. Hierdie proses evalueer, kontroleer en

wettig die berader se konklusies.

